
	2022-imi sinerissap qanittuani qaleralinniarnermi qaammatikkaartumik pisassiisarnerit eqquteqqinnissaat pillugit tusarniaalluni allakkiat




Immikkortoq 47-mi sinerissap qanittuani qaleralinniarnermi qaammatikkaartumik pisassiisarnerit eqquteqqinnissat pillugit tusarniaalluni allakkiat matumuuna nassiunneqarput.

2022-imi qaammatikkaartumik pisassiisarnerit pillugit siunnersuut ilanngussatut ilanngullugu nassiunneqarpoq.

Tusarniaanermit akissuteqarnissamik piffissaliussaq tassaavoq 24/1 2022 akissullu uunga nassiunneqassaaq; apn@nanoq.gl

Aqutsiveqarfinni 46-mi aamma 47-mi 2022-mi sinerissap qanittuani qaleralittassat Naalakkersuisunit 9. december 2021 aalajangersaaffigineqarput.
Tamatuma saniatigut Naalakkersuisut aalajangerput ukiup ingerlanerani pisasseeqqittoqassanngitsoq aqutsiveqarfimmilu 47-mi umiatsiaararsortunut qaammatikkaartumik pisassiisarneq atorunnaarsinneqassasoq.

Qaammatikkaartunik pisassiissutit atorunnaarsinneqarnerannut ilaatigut aalajangiisoqarpoq qaammatikkaartunik pisassiissutit ukiorpassuarni atorneerussimammata aalisarnerup unittuunnginnissaa siunertaralugu pisassiissutinik nuussisarnikkut.  Taamaammat suleriaaseq taanna iluatsippallaarsimanngilaq aalisartunut, tunitsivinnut allaffissornermullu nalornisitsillunilu unamminartoqartarsimammat. 
Qaammatikkaartumik pisassiisarnerit unitsinneqarmata inuussutissarsiuteqartut sakkortuumik qisuariarput , pisassat 2022-p qiteqqunnerani nungussinnaanissat aarleqqutigineqarmat taamaasillutillu suliassaarutissallutik.
Ukiup pisassiiffiusup ingerlanerani pisasseeqqittoqanngippat qaammatikkartumik pisassiisarnerit aatsaat malinneqarpata atorneqarsinnaapput. Naalakkersuisoqarfiup maluginiaqquaa Qalerallit pillugit nalunaarut malillugu pisarinngitsuukkat angallatinit umiatsiaararsortunut aggustip qaammataani agguarlugit suli nuussisoqarsinnaammat. 

Qaammatikkaartumik pisassiisarnerit eqquteqqissappata 2022-mi pisassat tamakkiisut amerlineqaqqinnginnissaat aammalu susassaqartut tamarmik pisassat allanngortinneqannginnissaanik isumaqatigiissummik malinninnissaat tunngaviulluinnassaaq.
Taamaammat namminersorlutik inuussutissarsiuteqartut isummersoqquneqarput qaammammoortumik pisassiissutit atoqqilerneqassanersut makku tunngaviullutik, tassalu qaammammut pisassiissutit siunissami eqquutsinneqassasut kiisalu qaammammut pisassiissutit tamakkerneqaraangata aalisarneq unitsinneqartassasoq. 

